
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ արդարադատության նախարարություն
	31 Մայիս 2021

	
	01/27.1/14523-2021

	1. Նախագծի նախաբանից անհրաժեշտ է հանել «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման N 12 հավելվածի 3-րդ կետի 5-րդ ենթակետին» կատարված հղումը` համաձայն «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջների:   
2. Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին:
	Ընդունվել է 

Նախագծում կատարվել են համապատասխան փոփոխություններ

	2. ՀՀ ֆինանսների նախարարություն
	26 Մայիս 2021

	
	01/26/8359-2021

	       Ուսումնասիրելով ներկայացված ՀՀ կառավարության որոշման նախագիծը, առաջարկում ենք քննարկել աշխատանքները՝ գործող կարգավորումների համաձայն, նախագծի հաստատմանը զուգահեռ հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի կիրառմամբ կազմակերպելու հնարավորության հարցը, նկատի ունենալով, որ դրա համար կպահանջի շուրջ 8 օր:
     Միաժամանակ հայտնում ենք, որ նախագծի հավելվածում նվազեցվող տողում «Միավորի գինը» և «Քանակը» սյունակները լրացնելու անհրաժեշտությունը բացակայում է:
	Ընդունվել է մասնակի.

· Նախագծի հավելվածը խմբագրվել է,

· «Գնումների մասին» ՀՀ օրենքի 15-րդ հոդվածի 6-րդ մասի կիրառմամբ գնման գործընթացը կազմակերպելը նպատակահարմար չէ՝ ելնելով աշխատանքների առանձնահատկություններից և աշխատանքների ընթացքում օգտագործվող նյութերի որակական հատկությունների կարևորությունից, ինչպես նաև աշխատանքների ձեռքբերման հրատապությունից: Գնումը մրցակցային եղանակով կազմակերպելու դեպքում հնարավոր բողոքարկման գործընթացի արդյունքում աշխատանքների ձեռքբերման ժամկետը կարող է երկարաձգվել:
 


